
Lerro hauek ari bazara irakurtzen, badakizu zer
esan nahi duen; 2022-2023 ikasturtea
amaitzear dugula. 

Aurtengoan ere makina lan, proiektu, erronka
izan ditugu esku artean eta,  gehienak
borobilduta, sentsazio gozoarekin emango
diogu ongi etorria udako oporraldiari. Horixe
izango da hurrengo orrietan ikusgai duzuena,
ikasturte honen laburpena; zertzelada batzuk
besterik ez dira, baina bada.

Ia ahaztu zaigu esatea… Honako hau 22. alea
dugu jada!

Ikasturte honetan albiste bat izan da guztien
artean gailendu dena: Hezkuntza Lege berria.
Aldaketak matr ikulazioan, aldaketak
ikasgaietan, aldaketak eta aldaketak. Eta
halakoetan gertatu ohi den bezala, nahasmena
eta egonezina sortzen da inguruan. Baina
zaudete lasai, hurrengo ikasturtea ere ilusioz
eta gogoz hasiko dugu eta. Antonianoko
familia osatzen dugun guztion artean gai
izango gara muga guztiak gainditzeko, sinesten
baitugu “gurea, denontzako eskola bat dela eta
banako bakoitzarentzat proiektu bat dugula”

Uda zoriontsua izan!

Si estás leyendo estas líneas, sabes lo que significa,
que estamos a punto de terminar el curso 2022-
2023.

Este año también hemos tenido entre manos infinidad
de trabajos, proyectos, retos y, la mayoría de ellos nos
han llenado de gratitud, por lo que daremos la
bienvenida a las vacaciones de verano con una dulce
sensación. Eso es lo que se puede ver en las páginas
siguientes, un resumen de este curso, pero no son
más que unas pinceladas.

Casi nos olvidamos de decirlo ¡Este es el ejemplar nº
22 de nuestra revista anual !

Este curso ha sido una noticia la que se ha impuesto
entre todas: la nueva Ley de Educación. Cambios en
la matriculación, cambios en las asignaturas, cambios
y modificaciones. Y como suele ocurrir en estos
casos, se produce en el entorno confusión e
inquietud. Pero estaros tranquilos, porque el próximo
curso también empezaremos con ganas e ilusión.
Entre todos los que formamos la familia de Antoniano
seremos capaces de traspasar todas las fronteras,
porque creemos que ”la nuestra es una escuela para
todos/as y que tenemos un proyecto para cada uno
de los individuos que la conformamos”.

¡Feliz verano!

ERRONKA BERRIAK 
Gure bizitza erronkaz josia dago, ez ala? Desafio berriak suertatzen
zaizkigu uneoro eta hauek noski, aukera bihurtzen dira etorkizun
hurbil batean. Dena den, hasiera batean mutur aurrean jartzen zaizkigun
momentuan, izeberg baten itxura eta dimentsioa hartu izan dute
batzuetan... Izeberg hauen edertasunak itsutu eta liluratu egiten
gaitu, baina begi aurrean ditugunean ere, mesfidantza sentitzera
irits gaitezke.  Izan ere, datorren hori bere osotasunean ikusten ez
dugulako izango da ziurrenik. 

Hezkuntzan gabiltzanok, hezkuntza lege berri baten aurrean topatu
gara, eta esan genezake horrela sentitu ginela, hasiera batean, lege
berri horrek ekar ditzaken aldaketak aztertuz. Hau honela, Pedagogia
Taldetik lege berri honek suposatuko dituen hobekuntzei erreparatzen
hasiak gara, baina inoiz hezkuntzaren eta gure egunerokotasuneko
jardunaren zentzua galdu gabe. 

“Hezkuntzaren printzipioa, gizakia bukatu gabeko proiektu bat
izateagatik sortzen da. Izaera horretatik hezteko aukera sortzen da,
eta horrekin batera izateko gaitasuna”. (Miriam Prieto, 2018)

Gure hezkuntza printzipioa, gure ikasleak dira, eta hauek bizitzan
zehar izango dituzten erronkei arrakastaz aurre egiteko prestatu
nahi ditugu. Hau honela, ezinbestekotzat jo behar dugu gure ikasleen
garapen pertsonala, beren bizitzako esparruetako egoerak eta arazoak
konpontzeko gaitasuna, hobetzeko aukera berriak sortzea, beraien
sozializazioa garatzea, prestakuntza-ibilbidearen jarraipena lortzea
eta gizartean, inguru naturalean eta planetaren zaintzan aktiboa
izateko ere prestatu behar ditugu. 

Lege berri honekin batera desafio eta erronka berriak datoz ere
gurera, baina iadanik aukera berrientzat espazioa topatzen eta
interpretatzen dihardugu. Izan ere, malgutasun maila handia dugu
nahi dugun hezkuntza gure testuinguruan kokatzeko, eta gure
metodologiekin jarraitzeko. Azken finean, zorionez, Antoniano
Ikastetxean, urte batzuk badaramatzagu pedagogia berrietan
murgilduta. Konpetentziak lortzen jarraituko dugu XXI. mendeko
erronkeei aurre egiteko, eta ikastETXEA izango da ikasleei gai eta
arazo errealetara hurbilduko diena, beharrezko ikas-egoera
esanguratsuak eta garrantzitsuak bultzatuko dituena, betiere gure
familiei eta ikasle bakoitzaren beharrei erantzunez.

Eta hau guztia nola saiatzen gara lortzen?

1.- Egoerak aldatzeko ausart jokatzen, bideari ekiten, hasiz
eta heziz.

2.- Gure bidea aberasteko, ilusioz formatzen.

3.- Elkarlana sustatzen, honela bidea gozoagoa baita.

4.- Denbora ematen, bideaz gozatzen.

5.- Pazientziaz entzuten, eta edozein bidegurutzetan, 
orientatzen.

6.- Sormena lehenesten, helmugara iristeko bide asko 
baitaude.

7.- Gure burua topatzen, ezagutzen eta kokatzen lagunduz,
bidea autoezagutzarako aukera baita.

8.- Errespetuz jokatzen, bidea denok elkarrekin egiten ari
bait gara. 

9.- Humiltasunez prozesua baloratzen eta gozatzen, bidea
luzea baita.

10.- Gure iparra zoriontasunera zuzenduz, bidea egiteko 
jarrera egokiena baita.

Pedagogia Taldea

Bazen behin bidaia zoragarri bat egiteko mundu magiko
batera bidaiari hasiera egiteko bidetxo bat. Bertan
animalia, pertsonaia xelebreak, itsaso zabalak, baso
magikoak, itsasontziak, etxeak, txerritxoak, oihanak,…
topa ditzazkegu aukeratutako bidetxoaren arabera. Bide
bakoitzak emozio desberdinak bizitzen laguntzen dizkigu,
bidaia bakoitza ikasketaz beteriko pasarte polit eta
liluragarriak izaten dira, ondoan dugunarekin partekatzeko
aukera izaten dugu, begiradak trukatzeko, hizkien
munduan murgiltzeko, hizkuntzara gerturatzeko,
heldu/kidearekin elkarbanatzeko eta bizipenak trukatzeko
unea, kontakizunean irudikatutako bidaia bizitzeko eta
urrutiko mundua gertu sentitzeko, idatzizko testuarekin
lehen harremanetara hurbiltzeko parada…. zein ederra
den ipuinen momentua!

Gure txikiek, egunero izaten dute momentu atsegin hau,
bilgunean elkartu eta besteekin batera abentura berri
batean bidaiatzeko unea…. Eta zuk, atsegin duzu?  Guk
ahozko transmizioaren bidez, ipuina euskarri harturik,
literaturara gerturatu eta irakurzaletasuna sustatzeko,
gure hondar alea ipintzen dugu eta bide horretan jarraitu
nahi dugu, animatzen?

Eta hala bazan eta ez bazan sar dadila kalabazan eta ager
dadila Antonianoko plazan!!

IPUINEN
GARRANTZIA

Urtero proiektu berri bat estreinatzen dugu Haur Hezkuntzako 3, 4 eta 5 urteko geletan.

Aurtengoan, denboran atzera egin eta Euskal Mitologian barna bidaiatuz ibili gara, eta euskal

mendi eta kobazuloetan pertsonaia ugari ezagutu ditugu. Pertsonaia horietako bakoitzaren

bitartez, zentzumenak landu ditugu; besteak beste, Mari Jainkosarekin landare aromatikoak

ezagutu ditugu: labanda, menta, erromeroa, albaka, oreganoa… bai atseginak denak!; Tartalo

begi bakarrarekin ikusmena landu dugu eta itsu-itsuka ere jolastu gara; Errekamari lamiarekin,

ukimena entrenatuz, latza eta leuna bereizten ere ikasi dugu; Basajaunekin, berriz,

dastamena martxan ipini eta jaki gazi-gozoak probatzen aritu gara. Horrez gain, Galtxagorriak

ere inguruan izan ditugu beti, eta, haien esker,  elkarri laguntzen eta alai bizitzen ikasi dugu.

Hilabete iraun du proiektuak, eta azken ataza Inauterietako Jaialdia izan da. Aurten,
gainera, berezia izan da, HH 2. urtetik hasi eta LH 4. mailara arteko ikasle eta
irakasle guztiok bat eginda hartu baitugu parte: talde bakoitza, zegokigun mozorroa
jantzi eta herriko kale eta plazak alaitzera atera gara. Ibilbidea hobeto egiteko
helburuarekin, zaharrenek txikienei laguntzea komeni zela erabaki genuen aurreko
entseguetan. Aurreikusi genuen gisa, zoragarri joan da dena; handiek txikienei
babesa eman diete, eta denok batera ilusioz igaro dugu goiza.

Gora Mari, Tartalo, Lamiak, Basajaun eta Galtxagorriak, eta
gora euskal kultura!!!

Zuzendari aldaketa

aitorpena…Aitorpen bat egin behar dizuet: ikastetxeko
zuzendari izana pribilegio bat bezala bizitu dut. Uste dut
pertsona gisa hazi ahal izan naizela. Horrek, asko desikasi
beharra ekarri dit, eta, ondorioz, logikoa den bezala, gutxienez
proportzio berean ikasi beharra.

esperientzia… Bi ikasturte iraun duen ziklo honetan
nire grina nagusia ikastetxeak ondo funtzionatzea izan
da, Antoniano osatzen dugun komunitateak nire esku
utzi zuen erantzunkizunari behar bezala erantzutea, inoiz
ahaztu gabe gure esentzia, gure nortasun-ezaugarriak,
gure ilusiorik handiena betetzen jarraitzea ahalbidetzen
digutenak, hau da, irakastea.

erronka nagusiak… Erantzunkizun honen baitan,
erronka ugari izan ditut buruan; hezkuntza akademiko
eta kalitatezko balioen alde borrokatzea, ikastetxeko famili
zein lankide pozik eta entzunak sentitzea eta nola ez,
ikasleak zoriontsu, motibatuta eta lagunduta ikustea beraien
buruak. Halaber, sentimendu bat kutsatzen saiatu naiz:
denok gara Antoniano eta famili handi bat osatzen dugu.
Aspaldian landatutako haziek, uzta oparoak eman dituzte
eta orain ernamuin berriak jaiotzen ari direla ikusteak
pozez betetzen nau.

eskertzak…Komunitate zabala garenez, banan banan
eskerrak ematea ezinezkoa egingo zaidanez, txoko honek
eskeintzen didan aukeraz baliatzera noa.

Lehenik eta behin, eskerrak eman nahi dizkiet aldamenean
dauden eta iada ez dauden lankide guztiei; beraien
profesionaltasuna, dedikazioa, ilusioa, berotasuna,
bizitasuna, aholku eta babesari esker egunak leunagoak
izan direlako.

Maitane, Ane eta Loreri, nire eguneroko bizitzaren zati
handi bat beraiekin partekatu dudan zuzendaritza taldeko
kideei, esker on berezia eskeintzen diet. Eskerrik asko
abentura honetan nirekin egoteagatik, inoiz ez didazuelako
jarri baldintzarik laguntza emateko, konfiantzagatik,
maitasunagatik, hor egoteagatik, momentu on eta
txarretan, nire familiaren parte izateagatik.

Eskerrak zuei guztioi, ama, aita, amona, aitona, …Eskerrak
gu aukeratzeagatik, gugan konfiatzeagatik, bidelagun
izateagatik, gure lanean sinisteagatik, gure proeiktuan
inplikatzeagatik. Eskerrak eman zuen pazientzi eta
gertutasunagatik, lankidetzagatik, eskeinitako
elkarrizketagatik, hitz goxoengatik eta nire bizitzaren parte
izango diren hainbat eta hainbat momentuengatik.

barkamena… Ezingo nuke aurrera egin, lehenago
barkamena eskatu gabe, uneren batean ez banaiz
egoerak eskatzen zuen mailan egon, ez baditut bete zuen
itxaropenak, edota ez badizuet eskeini behar zenuten
adina denbora.

aldaketa…Ohartuko zineten bezala, zuzendari testigua
beste lankide bati ematera noa. Nire irakasle leku apaletik
jarraituko dut Antoniano Ikastetxeari hazten laguntzen,
ehundaka eta ehundaka ikasleei bere enbor sendoak
garatzen laguntzen.

ongi etorria… Ikastetxeak bere bidea jarraituko du,
ilusioz, profesionaltasunez, duen Hezkuntza Proiektua
garatuz. Horretarako, gidari berri bat izango du, Amaia
Gereta.

Amaia, zuetariko askorentzat ezaguna, gogotsu, ideia
berriekin, indartsu, ni iritsi ez naizen lekuetara iritsiko da.
Nik lortu ez ditudanak, berak lortuko ditu. Aldaketek,
sistemak indartzen dituzte, hazi eta aurrera egiten dute.

Jarrai dezagun bidea elkarrekin eraikitzen!

Mila mila esker bihotz bihotzez.

“ALDAKETEI ESKER ,SISTEMAK INDARTU,
HAZI ETA AURRERA EGITEN DUTE”



Kaixo guztioi!

Datorren ikasturtetik aurrera Antoniano Ikastetxeko zuzendari lanetan
izango nauzue, hori dela eta, agur bat idaztea egokitu zait.

Mendeurreneko abestia datorkit gogora, “orain, aulkitan eseri ginen
denak gara / langile ta guraso guztien taupadak / egin ditugun ametsak /
eta egiteko ditugunak”. Horietako bat naiz, familiarteko lotura izan dut
betidanik gure eskolarekin: osaba frantziskotarra eta lehengusu bat Antonianoko
irakasle ziren, nire anaiak eta biok eskolako ikasle izan ginen… eta orain 26
urte, neroni hasi nintzen irakasle lanetan. Semea ere izan genuen eta 16
urte arteko ikasketak hementxe egin zituen.

Luzea bezain oparoa izan da bidea… “egin ditugun ametsak / eta egiteko
ditugunak”. 

Ohore ikaragarria, erronka izugarria, poza eta urduritasuna… emozio
guztiak lapiko berean ditut! 

Aurrerantzean zuentzat, Antoniano ikas-elkartearen alde, lan egiteko
prest nagoela jakizue. Denon artean egingo diogu aurre etorkizunari.

“ANTOtarra naiz eta harro nago!” 

Amaia Gereta Bereziartua

9

Zuzendari aldaketa

Zutik zuzendaritza uzten dutenak, ixerita zuzendaritza berria osatuko duten kideak

Gure Ikastetxean Erasmus+ Akreditazioa lortu dugu, marka galanta! 2017an hasi eta egun arte, bi proiektu aitor-
tzea lortu dugu eskolan Europako Erasmus+ egitasmoan eta hori gutxi balitz, oraingoan, akreditazioa ere eskura-
tu dugu. 

Baina, zer da Erasmus akreditazioa? Bada, Erasmus akreditazioa, Europar Komisioak egiten duen errekonozi-
mendua da eta aurten, Euskal Autonomia Erkidegoan 16 eskolek lortu dute. 16 horietako bat, gu geu!

Erasmus akreditazioaren bultzadari esker ikastetxeak kalitate handiko nazioarteko mugikortasun-proiektuak gau-
zatzen jarrai dezake eta erakundearen kalitatezko garapen profesionala bermatu hainbat arlotan. Nola? teknolo-
gia berrien eta irakaskuntza-metodo berritzaileen erabilera eta elkartrukea sustatuz, hizkuntzen ikaskuntza indar-
tuz eta hezkuntza-lankidetzarako Europako sarea sortzen lagunduz. 

Europako aitorpen hau, ikastetxean eleaniztasuna eta praktika berritzaileak sustatzeko egiten den eguneroko la-
naren emaitza da. Eginkizun honen helburua da, batez ere, gure ikasleek egungo munduan jarduteko beharrezko
trebetasunak eskuratzea eta eskolako hezitzaileen etengabeko garapen profesionala bultzatzea.  Izan ere, gure le-
rro estrategikoak diren eleaniztasuna eta kalitatezko irakaskuntza lortzeko hainbat bide jorratzen dira ikastetxean.
Xede horiek aintzat hartuta, 2010-2011 ikasturtean, Europako beste ikastetxeekin elkarlanean jarduteak es-
kaintzen zituen aukera anitzei probetxua ateratzea erabaki genuen. Horrela, azken 12 urtetan eta gaur arte, Fran-
tziako eta Herberehetako beste ikastetxeekin nazioarteko proiektu komunak gauzatu ditugu. Aipagarrienak dira,
2017 urteaz geroztik, Leiden herriko Visser’ t Hooft Lyceum eskolarekin elkarlanean burututako eta Erasmus+
errekonozimendua jaso duten bi ikerketa egitasmo hauek: 

1.- “Bat Bi Three: Researching European Linguistic Heritage: Basque and Dutch Bilingualism” izeneko egi-
tasmoak Europako bi errealitate elebidun hauek ikertzea du helburu; bien arteko ezaugarri komunak aztertuz eta
ezberdintasunetatik ikasiz. Esan, Euskal Herriko Unibertsitateko Donostia Research group on Education and Mul-
tilingualism (DREAM) taldearen kolaborazioa izan dugu proiektuan zehar.

2.- I.S.M.∞.Z.: “The sea as source of social, economic and cultural heritage in Holland and the Basque Country"
izeneko egitasmoak “itsasoa” du ardatz; batetik, bi herrialdeen ondare aberats hori ikuspuntu giza-ekonomikotik
aztertzean datza eta bestetik, altxor natural honen biziraupenera bermatzeko zertan lagundu dezakegun aztertzea. 

Erasmus �+ERASMUS    
akreditazioa lortu dugu!

+

Hain zuzen ere azken proiektu hau garatzeko, Herbehereetako gure kideak Zarautzen izan dira mar-
txoren 17tik 24ra bitarte. Zarauzko Udaletxean harrera egin digute eta  proiektuari lotuta, ikasle eta
irakasleek elkarrekin hainbat tailerretan parte hartu dute. Besteak beste: Kaixo Musto erakundearen
laguntzarekin, Zarautz eta Getariako hondartza-mareartea ekosistemak aztertuko dituzte, Pasaiako Al-
baola bisitatuko dute, garai bateko itsas teknologia berreskuratzeko eta balioan jartzeko lanean dihar-
duela ezagutuz, Algorriren eskutik Euskal Kostaldeko Geoparkea itsasontziz bisitatzeko esperientzia
bizi dute eta abar luze bat. 

Apirilean, berriz, Antonianoko ikasle eta irakasleek Leiden herrira bidaiatu dugu, hango ingurune natu-
ralak eskaintzen dituen jarduerak burutzeko: Polderretan barrena abiatu gara, Holandak uraren kude-
aketa nola egiten duen aztertu dugu, itsasoaren rolaz aritu gara eta Rotterdameko portua ere bisitatu
dugu. Bi herrialdeen arteko lotura honen bitartez, Europako ondare kulturalen garrantziaz aritu gara la-
nean eta kolaborazio proiektuek eman dezaketen balio erantsiaren inguruko hausnarketa egin dugu.
Hau guztia ikasleek elkarlanean burututako eta eskolako web orrian azalduko diren aldizkari digitale-
tan islatuko dugu.

Elkarkidetzan garatutako proiektu hauetan ikasleek zeregin aktiboa eta parte-hartzailea izatea eta ja-
sotzen duten ikaskuntza esanguratsua izan dadin lortu nahi da, noski. Baina esperientzia pedagogiko
hori ez da esparru akademikora mugatzen. Izan ere, kideen arteko elkarreraginak lotura pertsonalak
garatzen ditu, elkarren arteko harreman iraunkorrak bultzatuz. Erasmus+ egitasmoari esker ehuntzen
diren sareak amaigabeak dira, benetan dira “plus”!.

+

“Especialidad en 
Banquetes y

Comuniones”

Ikasturtea argazkitan

Bazen behin...

Elurra mara mara... Abenturan!

Hendaia

Udaberria

Butrón

Ikasturtea argazkitan

Jostailu bilketa

Hendaia Dantzan, dantzan...

Tribua

Bagoaz!! Hau abentura!!!

Egun pasaSortzen

Ikasturtea argazkitan

Earra ekipoa! Goazen antzerkira

Iluna eta argiaGure BTT taldea

Hau festa!

Gure sukaldariak Aiba! Ikusi ikusi

Puskatu , puskatuNon dago altxorra?



Ikasturtea argazkitan

16

Gure artistak... Kurrinka kurrin kurrin!

Adi-adi

Bagoaz

Jolastuz ikasten Begira begira

Muuuuuu

Ummm, bai goxoa!

Ikasturtea argazkitan

Tilin-talan

Txio-txio

Fuuuuuu

Aupa gu!

Hau gozamena! Hau masa! Ikusi mendizaleak

Plisti plasta Eguzkiaren gozamenean Ezetz harrapatu

Nor da nor Piraten bizitza onena da! Hondartzan lagun artean



Ikasturtea argazkitan

Zelako enredoa! Ederra etxola! Gure Gustav

Ederra uzta Erromatarrak! Logurerik ez!

Bakarka Behin batean

Txuri urdin Jolasean Oihartzuna

Pagoeta Patata!!! Ze politt

Servicio 24h.
apertura de puertas

ateak irekitzea

tel: 943 13 27 02
móvil: 650 89 74 97

sarraila denda
cerrajería

afilado amaestramientos cilindros
duplicado de llaves y mandos
zorrozketak giltza orokortuak 
zilindroak giltzen eta aginteen
kopiak

olatarreta kalea, 1, bajo 20800
Zarautz Gipuzkoa

Jardunaldi Pedagogikoak

Gure ikastetxean, aurten ere, Jardunaldi pedago-
gikoak antolatu ditugu; guztira lau saio izan dira,
gurasoentzat, jangelako langileentzat,  kirol entre-
natzaileentzat eta irakasleentzat zuzenduak.

Lehenengo saioa, otsailean izan zen, Nerea Men-
dizabal psikologoaren eskutik, gurasoei, kirol
entrenatzaileei eta jangelako langileei zuzendua,
komunikazio ez bortitza izenburarekin. Aukera poli-
ta izan zen haientzat beraien komunikatzeko
moduen inguruan hausnartzeko eta adituak eman-
dako aholkuei erreparatzeko. 

Hurrengo astean, irakasleon txanda izan zen eta
Nereak  saio bera irakasleei zuzendua eman zuen,
hezkuntzara egokitua noski.  Nahiz eta gehiagotan
izan den Nerea gure artean, kasu honetan ere
aberatsa izan zen gai interesgarri honen inguruan
entzuketan eta  berriketan aritzea. Adituen hitzak
entzuteak eta besteen iritzi eta praktika onak
entzuteak, norberaren bidea eraikitzeko lagunga-
rria egiten da guztiz.

Beste bi jardunaldiak aldiz, irakaslegoaren barne
formazioaren parte izan dira aurtengo ikasturtean.

Miren Ros izan da gure artean. Kasu honetan,
lehenengo formazioa Adimen emozionalean treba-
kuntza izenburua zuen. Haur Hezkuntza eta Lehen
Hezkuntzako lehenengo bi zikloentzako irakasleak
elkartu ginen bertan. Modu erraz eta praktiko
batean Adimen emozionala zer den azaldu zigun,
baliabide batzuk erakutsi zizkigun eta bere gara-
penak ze onura ekar ditzakeen erakutsi zigun.

Eta aurtengo jardunaldiei amaiera emateko, maia-
tzean berriro ere Miren Rosen eskutik Lehen Hez-
kuntzako 3.zikloko eta DBHko irakasleentzako
Interneten erabilera arduratsua izeneko formazioa
eskeini zigun. Nahiz eta gai mamitsua eta delika-
tua den, gustora aritu ginen saio honetan ere.

Datozela gehiago, beti baitago zerbait ikasteko. 

Gu prest!!!

22-23ko
Jardunaldi
Pedagogikoak 



Berdintasunean Hezten

Hezkidetza, neska-mutilen gaitasunen eta bakantasunen
aitortzan oinarritzen da. Hau da, pertsona guztiak pareki-
detasunean eta diskriminazio ezan heztea du helburu,
sexu/genero sistemaren araberako menperatze harre-
manik ez da eraikiko metodo honekin eta diferentziatik
berdintasunean heziko da. Hori lortzeko, ikasleen trebe-
tasun guztiak garatu eta estereotipo eta aurreiritziak
deuseztatuko dira bakoitzaren diferentziak eta ezaugarri
pertsonalak baloratuz.

Gure ikastetxean,hau gauzatzeko, iaz lau urtetarako
diseinatutako berdintasun  planaren garapenarekin
jarraituz,22-23 ikasturterako finkatutako helburuak hartu
ditugu kontutan:

● Irakasleak kontratatzeko irizpideetan berdintasunean izan-
dako prestakuntza baloratu.

● Berdintasun Batzordeak Berdintasun Planaren jarraipena
egitea.

● Hornitzaileak kontratatzerakoan berdintasunaren aldeko
konpromisoa baloratu.

● Materialetan, hedapenerako euskarrietan, buletinetan,bide-
oetan eta abarretan, hizkuntza eta irudiak nola erabiltzen diren,
aldizka, aztertzea.

● Emakumeen eta gizonen berdintasuna ikastetxearen balio-
etako bat izatea eta ikastetxearen plan estrategikoan txerta-
tzea.

● Zarauzko Udaleko Parekidetasun Arloarekin kolaboratzen
jarraitzea.

● Hezkidetza planarekin jarraitzea.

● Zientzietan, literaturan, ekonomian, kirolean eta abar ema-
kumeen ikusgarritasuna lantzeko materiala curriculume-
an txertatu (LH eta DBHn).

Kurtsoan zehar berdintasuna-
ren kultura eta konpromisoa
gure egunerokotasunean ,gure
komunitateko talde guztietan
presente izatea da gure helbu-
rua. Ikasleekin landutako pro-
grama eta ekintzen lagin bat
hau da:

Hezkuntza afektiboa
Berdintasuna eta genero indar-
keria (DBH )

Eraldatzen programa: biolentzia
sexista lantzeko hezkuntza proiektua da.

Saio desberdinetan gai hauek lantzen dira:

Sexu genero sistema, gizarteratze prozesua, maitasun
ereduak, biolentzia sexista eta biolentziarik gabeko mun-
dua.

Ikasleekin metodologia aktiboa eta parte hartzailea era-
biltzen da, hauek beren esperientziatik ikasiz eta uneoro
protagonistak izanez,bide batez, kritikoa, aktiboa…gara-
tzea ahalbidetuz. Teknika ezberdinen artean, konfiantza
teknikak, autoestimu teknikak, gizarte abileziez jabetzeko
teknikak, eta abar erabiltzen dira.

Berdintasuna eta hezkidetza (LH )

Gazteek eta haurrek dituzten genero estereotipoak
apurtzea da helburu orokorra, sexuaren araberako lan
banaketaren inguruko hausnarketa bultzatzea eta sexu-
generoaren arabera egindako rolak gainditzen joatea.

Lehen hezkuntzako ikasleekin ondorengo gaien ingu-
ruan hausnartzen da:

Sexu estereotipoak, rolak, esparru publiko eta pri-
batua, lan banaketaren garrantzia.

Ginkana jolasaren bidez, gainditu beharreko fro-
gak, emakume eta gizonen ohiko rolak izango
dira:lisatzea, torniloak jartzea,...

Egun bereziak (ikastetxe osoan) Azaroak 25, Mar-
txoak 8 eta Maiatzak 17

BERDINTASUNAREN KULTURA ETA
KONPROMISOA GURE EGUNEROKOTASUNEAN

Jasangarritasuna

“Eskola Jasangarria” ziurtagiria lortu berri
dugu ikastetxean eta saria jasotzeko
ekitaldian izan ginen ekainaren 6an,
Busturian. Sari honen bidez (aitortua) geratu
da Antonianon ingurumen hurbileko arazoak
aztertzeko dugun gaitasuna, baita
ekologikoki gizarte jasangarriago baten alde
egiten ari garen ahalegina ere. 

Maiatzean aurreratu genizuen bezala, Antoniano Ikastetxeak
“Eskola Jasangarria” ziurtagiria lortu berri du Eskolako Agenda
2030 programaren barruan. Horretarako, txosten bat
prestatzeaz gain, auditoria bat pasa genuen martxo aldera, eta
maiatzaren 5ean jaso genuen erantzuna.

Ziurtagiri honek Eskolako Agenda 2030 programan
nabarmendutako esperientziak goraipatzen ditu. Ikastetxearen
lana, prozedurak, esperientziak eta, azken finean, ikastetxearen
hezkuntza, partaidetza eta jasangarritasun kalitatea aitortzen
ditu.

Baina, zer da Eskolako Agenda 2030?
Gure ikastetxean hamasei urte daramatzagu gaiaren inguruan
lanean. 2020-21 ikasturtera arte, Eskolako Agenda 21
programa bezala ezagutzen genuena, orain Eskolako Agenda
2030ean bihurtu da. Agenda berri hau, Nazio Batuen
Erakundeak (NBE) adostutako Garapen Iraunkorreko 17+1
helburuetan oinarritzen da nagusiki, mundu mailan pobrezia
desagerrarazi, planeta babestu eta pertsona guztiei
oparotasuna bermatzeko. Helburu horiek 2015eko irailaren
25ean onartu zituzten NBE osatzen duten 193 herrialdeek.

Oro har, ikasleak ingurumen arazoekin sentsibilizatzea eta
kontzientziatzea du xede. Ikasturte bakoitzean ingurumenaren
inguruko gai edo arazo bat aukeratzen da; aurten, adibidez, 7.

helburuari dagokion ENERGIA izan da, eta horren inguruan
landu da programa; gaia aztertu eta ikastetxearen eta
ikastetxeko ingurune hurbilaren egoeraren diagnosia egiten
da; eta azkenik, ikastetxeak hobetu beharreko ekintzak definitu
eta abian jartzen da.

Zeintzuk dira Eskolako Agenda 2030aren
helburuak?
● Berrikuntza eta hezkuntza-kalitatea lortzea, gure ikasleengan
arazoak konpontzeko gaitasuna garatu eta ikasleak herritar
parte hartzaileak izatera ohitu daitezen.

● Gure ikasleek ezagutzea eskolan, etxean eta herrian dauden
gizarte ete ingurumen arazoak.

● Arazo horien hobekuntzarako proposamenak eta alternatibak
adostea eta martxan ipintzea.

● Ikastetxea eta familia ingurumen eta gizartearen aldeko
praktika baten eredu bilakatzea.

Arestian esan bezala, Eskola Jasangarriaren ziurtagiria jaso
dugu, jasangarritasunerantz egindako lan onagatik. Meritu hau
guztiona da, baina ez ditugu aipatu gabe utzi nahi azken bi
urteotan lanean fin-fin aritu diren EKOordezkariak. Zorionak
guztioi!

ESKOLA JASANGARRIAREN 
ZIURTAGIRIA Antonianorentzat!!!!

STEAM hezkuntzaz BLAI!
Steam

Beste urte batez aurten ere  STEAM (Science, Technology, Engineering, Arts and Mathematics) proiek-
tuen alde egin dugu apustu bi proiektu burutuz DBH2, DBH3 eta DBH4 mailako ikasleekin. STEAM
proiektu multidisziplinarrak “Zientzia kontzientziaz” irakastea du helburu:

● Zientzia ikasi ideiak zalantzan jarriz.

● Ikaskuntza kooperatiboaren onurak ulertarazi.

● Ikerketa, modelizazioa eta argumentazioa oinarritzat hartu.

● Zientzia irakatsi herritar askeak prestatzeko.

● Genero-estereotiporik gabeko zientzien irakaskuntza bermatu.

● Eztabaidaren erabilera egoki eta osasuntsua sortu ikasgelan.

ERREKONOZIMENDUA eta ZABALKUNDEA

Pasa den urtean DBH2 eta DBH4ko ikasleen artean burutu zuten negutegien diseinu optimizatua-
ren berri eman genizuen, aldagai desberdinak metodo zientifikoa erabiliz aztertu eta negutegi opti-
mizatua zein zen ondorioztatu zuten. Bada proiektu horri esker Antoniano Ikastetxeak  STEAM Eus-
kadi ZIGILUA lortzeko baldintzak gainditzea lortu ditu!

Noski, proiektu hori berriz errepikatu dugu pasa den urteko eskarmentutik ikasiz. Baina proiektu berri bat
ere abiatu dugu DBH3ko ikasleekin burutzeko: Arduino plaka programagarrien bidez “eskolako gune
zaratatsuenetan soinu-maila desegokiak detektatu eta bertakoen jarrera zuzenduko duen gailuaren so-
rrera”. Erronka ez da txikia izan eta ikasle zein irakasleok burua estutu behar izan dugu, gustura gainera!
Zoriontzekoa izan baita denon artean lortutako elkarlana.

Batean zein bestean izandako arrakasta ikusteko ikasturte amaieran gure web orrian dituzue proiektuak
ikusgai! 

Ikasle Ohiak

Antotik Mundura - IKASLE OHIAK 

1.- Kaix o M arta, Zer m oduz ? Zu neska gaz te ek intz aile eta diseinatz ailea iz a-
nik , z e m om entutan aurk itz en z aitugu?

Kaixo!! Bikini eta bainujantziz betetako denda txiki batean aurkitu nazakezue,
Zarautzen. Txikitatik pintatzeko nuen zaletasuna errealitate bihurtuz.

2.- Ikasketak Bartz elonan egin z enituen, horiek am aitu eta gero sariren bat
lortu duz u, Balentz iaga m useoan z euk diseinatuako arropekin desf ilea antola-
tu z enuen….m om entu horiek nola deskribatuko z enituz ke? 

Balenciagaren desfilea, kutxa kulturren beka eta abar bezalako une oso onak
izan ditut, baina gazte ekintzaile izatea ez da batere erraza. Momentu onak eta
ez hain onak pasa ditut. Hori bai, etapa bakoitza ikaskuntza bat izan da niretzat.

3.- Eg in  duz un b ide hor ret an Ant onianot an ik as i t ak oa lagungar r i  i z ango
z enuen. Zer az pim arratuko z enuke? Eta z e gom endio em ango z enieke gure
ikasleei? 

Etapa polita izan zen, oso oroitzapen onak gordetzen ditut . Eskola txikia izanda
hurbiltasuna sentitu nuen, bai irakasle eta ikasleen aldetik. Gomendio bezala,
ikasketa ezohikoak dituzten ikasleoi beraien ametsetan sinistea eta gogor jardu-
tea esango nien.

MARTA ARRIBAS DE LA MAZA

1.- Kaix o Ion, Zer m oduz  z aude? Az kenengo aldiz  telebistan ikusi z intudan
Ottawa aldean eta orain, nondik  barrena z abiltz a? 

Kaixo, aspaldiko! Hori da, 2022. urtea Kanadako hiriburuan pasa nuen lanean,
Espainiak Kanadan duen Enbaxadaren Ekonomia eta Merkataritza Bulegoan.
Orain, berriz, Milanera bidali naute, etxekoengandik gertuago. 

2.- Jak in dugu proiektu desberdinek herr ialde ugaritara eram an z aituz tela eta,
horietat ik  bakarra hautatu beharko baz enu z ein aukeratuko z enuke?

Herrialde bakoitzak bere xarma du eta oso zaila egiten zait guztietatik bat auke-
ratzea. Behar bada, gure ohitura eta kulturatik gehien aldentzen delako, herrial-
de berezienetariko bat Txina dela esan dezaket. Bertako erritmoa ez da batere
makala; izan ere, euren ekonomiaren garapen azkarraren ondorioz edozein txo-
kotan aurki dezakezu aukera berri bat. Esan dezaket nazioarteko merkataritzako
aholkulari bezala egon naizen herrialde eraginkorrena dela. 

Hala eta guztiz ere, bertan bizitzeko herrialde bat aukeratu beharko banu Kana-
da aukeratuko nuke. Izan ere, herrialdearekin sortu dudan harremana oso bere-
zia izan da. Kanada kulturanitzeko gizartea izateaz gain, maila oso altuko bizitza
kalitatea eskaintzen duen herrialdea da. Mundu mailan izugarrizko garrantzia
duten hainbat sektoretan ere erreferentea da, esaterako, adimen artifizialean.
Aukera berri ugari daude bertan, eta guzti horiek egiten dute Kanada berezi, bai-
ta bertan jasan beharreko negu hotzak ere, -30º graduko tenperaturekin.  

3.- Hem en, Antotan, em andako urte haietat ik , z er eram an z enuen eta oraindik
ere z er da z urekin daram az una?

Asko dira bildutako ezagutzak, batzuk inplizitoki eta beste batzuk esplizituki jaso
nituenak. Oso urte garrantzitsuak dira bertan bizitakoak eta argi dut gaur egun
naizenaren zati handi bat zuekin ikasitakoari esker lortu dudala. Bertan eman
nituen nire lehenengo pausuak: hizkuntza berriak ikasiz, nazioarteko merkatari-
tzaren inguruko lehenengo ezagutzak jasoz… Nahiz eta, urte askoz herrialde
ezberdinetan bizi, beti izaten dut gogoan etxean bezain ondo ez naizela inon
egoten; eta ni Antonianotan etxean bezala sentitu naiz, eskerrik asko. 

ION AZKUE TEIXEIRA



27

Urtero bezala, tartetxo hau dugu  Guraso Elkartetik aurrera eramandako  ekintzei buruz berri emateko.

Aurten oso pozik gatoz ekintza berriak burutu ditugulako, arrakasta handiz gainera. Lehendabiziko aldiz
“Save the Children” lasterketa solidarioa burutu dugu; hala nola, ia 400 euro bidali ahal izan ditugu gobernuz
kanpoko erakunde horretara, ikastetxeko balore eta balioak presente ditugula erakutsiz, beste behin ere. Gainera,
lasterketa aitzaki hartuta, Gabonetako eskulan tailerrak prestatu ditugu eskolako patioan. 

Ekintza horien arrakasta ikusita, datozen urteetan errepikatzea espero dugu. Zuen ideia eta laguntzaren
zain gaude!

Bestalde, GEtik plaierotako dendatxo gorriak erosi ditugu. Hondartza Antonianoko kolore gorriz jantzi nahi
izan dugu era horretan. Badakigu irekitzen oso errazak direla, gordetzeko abilezia gehixeago behar denez,
badakizue non aurkituko gaituzuen!

COVID-19ak eragindako pandemiaren aurretik hasitako famili mendi bueltak ere berreskuratu ditugu. Ea
hurrengoetan ere hainbeste kide topatzen garen.

Azkenik, pozez eta gozamenez esan genezake: Aurten bai! Aurten San Antonio Jaialdia ospatu dugu
murrizketarik gabe. Betiko ekintzak izan ditugu: dantza zoragarriak eta afari eder bat, girotzeko musikaz
lagunduta. Horrez gain, aukera paregabea izan genuen trikitiaren doinuekin kalejiran ibiltzeko, gerriak mugituz.
Sekulakoa izan zen eguna!!!

Ulertzen dugu Antoniano komunitatea osatzen dugun guztiok gozatu behar dugula egun zoragarri honetaz,
eta, horretarako, guztion laguntza behar-beharrezkoa da. Izango dira aukerak, animatu!!!

Amaitzeko, zuen guztien ideiak, proposamenak eta kezkak entzuteko prest gaudela gogorarazten dizuegu.

Uda zoriontsu bat igaro dezazuela opa dizuegu.

Agur bero bat,

Antonianoko Guraso Elkartea

Guraso, ikasle, irakasle
ete bestelako eskolako 
langile guztiei, agur…

Gurasoen txokoa



Euskal Giroa

Zarauzko Udala, Emun eta Zarauzko 4 ikas-
tetxe elkartu dira soziolinguistika lantzeko pro-
eiktu integrala sortuz.

Badira urte batzuk, 2015-2016 ikasturtetik aurrera, gure
ikastetxean soziolinguistika saioak ematen hasi ginela DBH
4ko ikasleekin.

Haiekin, kalitatezko elkarrizketak lortzea, epairik jaso gabe
eta beraien bizipenetatik abiatuta zuen helburu eta bertako
lanketaren ostean honako bi ondorio atera ziren nagusiki:

● Eskolak berea egin behar zuela euskararen erabileraren
gaia, ez euskara ikasgaietan bakarrik.

● DBH osora zabaldu behar zela, edukiak maila bakoitzera
egokituz.

Hau honela, DBHko ikasleekin hizkuntza asertibitatea, kon-
tzientzia linguistikoa eta hizkuntza portaera ekologikoak lan-
tzeko proeiktu integrala jarri da abian herri mailan.

Antoniano ikastetxeari, DBH 2 mailako proiektua sortzea
egokitu zaigu eta “ Eleanitza naiz eta harro nago” izenburu-
pean, Gure hiztun komunitatea(k) ezagutzea eta gure iden-
titate propioa zein identitate kolektiboa elikatzen duten hiz-
kuntzez ohartzea eta guztiak balioan jartzeko jarduera pro-
posatzen dugu. Era berean, hizkuntzen arteko elkarbizitza
osasuntsua izan dadin, gure baitan ditugun hizkuntzek zein
funtzio eta zein leku izan dezaketen hausnartzeko aukera
zabaldu nahi du jarduerak.

Aurretik esan bezala, bidea hasia dugu. 1. fasean, talde era-
gilea sortu, eginkizunak definitu eta proiektua sortzen hasi
ginen.

2. fasean berriz, proiektua, eskola proiektuan txertatzeko lan-
keta egin da. Jarraian, abian jarri da.

Eta bukatzen joateko, 3. fasean, egokitzapenak eta hobe-
kuntzak txertatzeko unea izango dugu hemendik irailera bi-
tartera.

Ilusioz hasitako bideak eman ditzala bere fruituak, bitartean
jarraituko dugu tinko, jarritako helburuak lortze aldera.

Soziolinguistika lantzeko 
proiektu integrala

Kaixo! Ni Gaizka San Miguel naiz,
ikastetxeko kirol koordinatzaile
berria. Batzuentzat jada ezaguna,
besteentzat ziurrenik ez
hainbeste. Aurten hasi dut ibilbide
hau eta txoko hau aprobetxatuko
dut bidai berri honek eman
didana zuekin partekatzeko.

Egia esan behar badut, izugarri
disfrutatu dut urte hau. Umeak
ezagutu, haien garapena eta
taldean dituzten erlazioak

sendotzen ikusi eta bestelako mila gertaera positibo bizitzeko
aukera izan dut. Nik lehendik nuen pentsaera berretsi dut
Kirola eta eskola kirolak ikasleengan duen eragin positiboa
hautemanez.

Hala ere, urte hau egokitzapen moduan hartu behar izan dut,
nire lehen aldia izan baita Kirol Koordinatzaile moduan. Hasiera
batean zailtasun handiak izan nituen, behin ikasturtea hasita
sartu nintzen eta Antoniano Ikastetxean. Hori dela eta,
lehenengo hilabeetan gai gehienak denboraren aurka burutu
behar izan nituen, izen emateak, zenbakiak, taldekatzeak… 

Zorionez dena modu egokian burutu da, ikasleek kirol
desberdinen oinarriak eta honek dakartzan baloreak ikasiz eta
batez ere, kirolaren bitartez momentu atseginak bizitzeko
aukera izan dutelarik.

Kopa pare bat ere ekarri ditugu ikastetxera, urtea borobilduz! 

Azkenik, familia, ikasle eta Antoniano Ikastetxeko partaide
guztiei eskerrak eman nahi dizkiet aukera hau eman eta
jasotako laguntza guztiagatik, zuek gabe, hasiera honek
zailtasun handiagoa izango zuken eta!

Mila mila esker bihotzez eta datorren ikasturterarte!

KIROL OINARRIAK ETA
BALOREAK IKASIZ,
Eskola kirola

Uda on! 
Gora Antoniano!!!

Egun gazi-gezak dira azkeneko hauek gu
guztiontzat, gure bizitzan oso garrantzitsua den
etapa bati agur esateko unea iristen baita: gure
Antotako ibilbidea. Urte asko izan dira ikasten,
lagunak egiten, erronkak aurrera eramaten…
Gutako bakoitzak gogor lan egin du honaino
iristeko, eta gaur egun harro senti gaitezke lortu
dugun guztiaz. 

Orain da garaia etorkizunari baikortasunez
begiratzeko eta gure helburu eta ametsak
lortzeko gogor lan egiten jarraitzeko. Eskerrak
eman nahi dizkiegu gure ondoan egon diren
irakasle guztiei, eta baita ere senide guztiei.
Haien laguntza eta dedikaziorik gabe, ez
ginateke honaino iritsiko eta. Gogora ditzagun
beti elkarrekin partekatu ditugun une onak, eta
gorde dezagun beti gure bihotzean gure arima
materraren izpiritua. 

Gure ibilaldi honetan hainbat irakasle izan dira
gehien markatugaituztenak. Atzera egiten
badugu, HH-en hasten da gure ibilbidea Arantxa,
Idoia eta Ane Teixeirarekin; marrazten, ondo
pasatzen eta lagunak egiten irakatsi zigutenak.
Hiru irakasle hauei eskerrak eman nahi dizkiegu
beraien pazientzia eta bihotz goxoagatik, ematen
zizkiguten gusanitoengatik; horiek bai garai onak!
Hazten hasi ginenean, LH-ra pasa ginen.
Mariasunen irakurketak, Mirenen lehenengo
kontrolak eta etapa bukatzeko Andoniren pasioa
eta txapak jaso genituen. 

Konturatu gabe, pixkanaka, handiak egiten ari
ginen eta DBH-en aurkitu ginen. Nahiz eta
Sarasua eskolan ez egon iada, bera eta Mertxe
izan ziren gure bihotzetan sartu ziren DBH-ko
irakasleak. Sarasuaren istorioak eta Mertxeren
sintaxia izan ziren bi urtetan gurekin egon zirenak,
gure itzal bihurtu zirenak; COVID garaia izan
arren, ez ginen sintaxiaz libratu, ezta irakasleetaz
ere!!! 

DBH4ko
AGURRA

Agurra

Baina, Sergio eta Iñaki izan dira gure azken urte izugarri hauetan gure ondoan
egon direnak, gure jarrera aldakor eta bihurriak jasan dituztenak. Beraiek izan
dira azken bultzada ematen lagundu digutenak eta ikastETXEtik iribarre batekin
ateratzeko aukera eman digutenak. 

Eta azkenik, ezin  ahaztu jangelako langileak, batez ere Itziar, urte guzti hauetan
jangelako janaria hain “txarra” ez izatea egin dutenak.

Ezin ahaztu bestalde, irteerak egiteko izan ditugun aukerak. Leku askotatik
pasa gara urte hauetan, baina oso presente ditugu Amaia eta Lorekin Holandan
egindako elkar-trukea edota kurtso amaieran tutoreekin Port Aventuran bizitako
uneak. 

Bagoaz hamaika arrazoi ditugulako eta hamaika arrazoi ditugulako izango
gara bueltan! 

Bihotzez, 

DBH 4-ko ikasleak

Mila
esker bihotzez! 

Hurren arte! 

